
					एतत् पृष्ठम् परिष्कृतम् अस्ति
३२
प्रतिज्ञायौगन्धरायणे सव्याख्याने



 यौगन्धरायणः —-इदम् ।

 प्रतीहारी–(क) भणादु भणादु अय्यो भणादु ।

 यौगन्धरायणः —अथवा नैतच्छक्यं परिहर्तुम् । निवेदयिष्याम्यत्रभवत्यै । विजये ! स्थिरीक्रियतामात्मा (कर्णे) एवमिव ।

 प्रतीहारी - हं ।

 यौगन्धरायणः- विजया खल्वसि ।

 प्रतीहारी- (ख) एसा गच्छामि मन्दभाआ ।

 यौगन्धरायणः -विजये ! न खलु त्वयात्रभवत्यै गृहीतः स्वामीति 
सहसा निवेदयितव्यम् । स्नेहदुर्बलं मातृहृदयं रक्ष्यम् ।




 (क) भणतु भणत्वार्यो भणतु ।

 (ख) एषा गच्छामि मन्दभागा ।




 बुद्धिस्थं विशेषाकारेण कथयितुमनिच्छन् सर्वनाम्नैव पुनरप्युत्तरमाह--
इदमिति ॥

 भणाद्वित्यादि । भणतु कथयतु । श्रिर्भणनप्रार्थनमौत्सुक्यातिशयात् ॥

 अथवेत्यादि । अथवेत्यनेन कथनानिच्छा प्रतिक्षिप्यते । एतत् स्वामिवृत्तकथनम् । परिहर्तु न शक्यं, जननीं प्रति तद्रोपनानौचित्यं विचार्येत्यार्यम् । अत्रमवत्यं पूज्यायै स्वामिजनन्यै । आताम स्थिरीक्रियतां, तद् मनः कथयिष्यमाणवृत्तान्तश्रवणेन पर्याकुलं यथा न भवेत् , तथा घैर्येऽवस्थाप्यतामित्यर्थः । कर्ण इति
कथयतीति शेषः । कर्णे कथनं च कथ्यमानस्यार्थस्याप्रकाश्यत्वसूचनाय । एवमिवेति । एष वृत्तान्तप्रकार इत्यर्थः । इवेति वाक्यभूषणम् ॥

 हमिति । अनिष्टवसूचनम् । ‘हा’ इति पाठे कष्टमिस्यर्थः ॥

विजयेति । विजया खल्वसि सुप्रसिद्धधैर्या खलु भवासि । अथवा यथामन्निदेशानुष्ठायिनी खलु भवसि । अतो यथामन्निदेशं मनः स्थिरीकृत्य मा मनागपि शोक प्रकाशयेत्यभिप्रायः । इह विजयापदमर्थान्तरसंक्रमितवाच्यम् ॥

 एसेत्यादि । मन्दभागा अल्पभाग्या ॥

 विजये न खल्वित्यादि । सहसा सद्यः अतर्कितं यथा भवति तथेत्यर्थः ।
स्नेहदुर्बलं, स्नेहेन हेतुना दुर्बलं पुत्रविपत्तिसहनासमर्थम् । रक्ष्यं पालनीयम् । स-

					वर्गः: 	परिष्कृतम्




				

			
			
		

		
			

		 २८ जून् २०२२ (तमे) दिनाङ्के ०६:५९ समये अन्तिमपरिवर्तनं  जातम्
	पाठः क्रियेटिव कॉमन्स ऐट्रिब्यूशन/शेयर-अलाइक अभिज्ञापत्रस्य अन्तर्गततया उपलब्धः अस्ति; अन्याः संस्थित्यः अपि सन्ति ।
अधिकं ज्ञातुम् अत्र  उपयोगस्य संस्थितिं पश्यतु ।

